
Հայաստանի Հանրապետության կառավարության որոշման նախագիծը բխում է` 2023 թվականին Երևանում անցկացվելիք «Կին առաջնորդների դերը ժողովրդավարության, խաղաղության և անվտանգության խթանման գործում» խորագրով միջազգային գագաթնաժողովի կազմակերպման և անցկացման անհրաժեշտությունից: 
Գնման գործընթացը նախատեսվում է կազմակերպել «Գնումների մասին» ՀՀ օրենքի 44-րդ հոդվածով սահմանված կարգով, որպես խորհրդատվական ծառայություն՝ չկիրառելով նախաորակավորման ընթացակարգ:
Գնման ընթացակարգի շրջանակում ընտրված մասնակից կճանաչվի այն մասնակիցը, որի առաջարկած գնին և հրավերով սահմանված ոչ գնային պայմաններին հրավերով սահմանված կարգով տրված գործակիցների հանրագումարը կլինի ամենաբարձրը: Այս ընթացակարգի նպատակն է ունենալ բարձորակ կազմակերպիչ, ով լավագույնս կիրականացնի բացման և փակման արարողությունները, հյուրերի դիմավորման և ճանապարհման ծառայություններն, ինչպես նաև այլ կազմակերպչական հարցերը՝ միջազգային ամենաբարձր չափանիշներին համապատասխան: 
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի առաջացնի:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն 
Նախագիծը կապ չունի ռազմավարական փաստաթղթերի՝ Հայաստանի վերափոխման ռազմավարություն 2050, Կառավարության 2021-2026թթ. ծրագրի, ոլորտային և/կամ այլ ռազմավարությունների հետ:
